
Aallarniutitut aalajangersakkat 

  1. Ilinniartut ineqarfii pillugit Inatsisartut inatsisaat nr 42, 12. December 2019-imeersoq malillugu ilinniartut ineqarfiinik attartortoqartassaaq. 

Isumaqatigiissut isumaqatigiissutip aqutarinngisaatigut ilinniartut ineqarfii pillugit nalunaarut tapersiissooq. 

  2. Isumaqatigiissut manna ilinniartut ineqarfiini toreersaarnermut malittarisassanit qaqugukkulluunniit atuuttunit taperserneqarpoq. 

 

Isumaqatigiissummi illuatungeriit isumaqatigiissutillu atuuffia 

  3. Attartorneq PI/SPS inullu isumaqatigiissummi attartortutut allassimasup akornanni isumaqatigiissutaavoq.   

  - Imm. 2.  Attartortoq ilinniakkamik ingerlatsissaaq imaluunniit ilinniarnermi tigutissimassalluni ilinniagaqarnersiutinik pisinnaatitaaffiusumik. 

  - Imm. 3.  Attartugaq aamma attartortup meeraanit katissimasaanillu imaluunniit inooqataanit najugarineqarsinnaavoq, PI/SPS tamatumunnga 

akuersisimappat. Meeqqat 18-it sinnerlugit ukiullit ilaatinneqanngillat. 

  4. Attartorneq ingerlaannartarpoq, atorunnaarsinneqarnissaata tungaanut, attartorneq piffissami killiligaasimanngippat, taamaattorli takuuk § 16.  

Ineqarnermut akiliummik akiliineq kiisalu paasissutissiisussaatitaaneq 
  5. Attartortoq ineqarnermut akiliutit Naalakkersuisuniik akiligassaq tingusani atorlugu akiliisassammat imaluunniit aningaasarivimmi konto 6471-

1023850. Akiliinermi allanneqassaaq inuup normu naggaserlugu PI/SPS. 

  6. Ineqarnermut akiliut SIUMOORTUMIK akilerneqartassaaq, qaammatillu aallaqqaataanni tamani akilerneqartassalluni. Akiliuteqarnissaq 

kingusinnerpaamik akiliiffissarititaasumiit ulluinnaat 3 qaangiunneranni akilerneqassaaq. Ulloq taanna arfininngorneruppat imaluunniit inuiattut 

ullorsiortarfiuppat, ulloq akiliiffissaq tassaassaaq ulluinnaq siulleq. 

  7. Ineqarnermut akiliut piffissaq eqqorlugu akilerneqarsimanngippat, tamanna pillugu allakkatigut peqqusereernikkut, attartortoq ingerlaannartumik 

nuuttussanngorlugu attartorneq PI/SPS-imit atorunnaarsinneqassaaq. 

  8. Attartortoq inunnik 18-inik sinnerlugit ukiulinnik attartukkami najugaqartoqalernera pillugu PI/SPS-imut nalunaaruteqarnissamut akisussaavoq. 

Tamanna aamma atuuppoq attartortup aappaataluunniit meerai 18-inik ukioqalerpata. 

  - Imm. 2.  Attartortoq piumaffigineqarnermini inuit allattorsimaffianni inuit qassit ilinniartut ineqarfiani pineqartumi nalunaarsorneqarsimanersut 

uppernarsaassaaq. 

  - Imm. 3.  Attartortoq ilinniartut ineqarfiani 18-it sinnerlugit ukiulinnik najugaqatinut tamanut akiliisussaavoq. 

  - Imm. 4.  Ilinniartut ineqarfiani najugaqataasoq nuuppat, PI/SPS najugaqataasup nuunnera pillugu nalunaarummik tigusaqarnera tikillugu 

attartortoq ineqarnermut akiliummut akiliissaaq. 

 

Ilinniartut ineqarfiini inimik atuineq tassungalu killissaliussat 

  9.  PI/SPS akuersiteqqaarnagu ilinniartut ineqarfiani inimi attartortoq, attartortup meerai attartortullu inooqataa/aappaa najugarineqarneranit 

allaasumik atorneqassanngilaq. 

  - Imm. 2.  Ilinniartoq inimini inisimatitseqqusaanngilaq. 

  - Imm. 3.  Ilinniartut ineqarfiani ini allanut tunniunneqassanngilaq. 

  - Imm. 4.  Ilinniartut ineqarfiani ini attartorteqqusaanngilaq. 

  10.  PI/SPS attartortumut ilinniartut ineqarfiini inimut allamut innersuussisinnaatitaavoq, assersuutigalugu iluarsaassinernut annertuunut atatillugu 

imaluunniit inimi najugaqatigiit amerlassusii allanngorpata.  

  11. Attartortoq sivikinnerpaamik qaammatini marlunni illoqarfik ilinniarfigisaq qimallugu suliffimmi misiliissaguni imaluunniit ilinniassaguni, 

attartortoq peqannginnermini ilinniartut ineqarfiani inimik ilinniartut ineqarfiinut allaffeqarfimmut atugassanngortitsisussaavoq. 

  - Imm. 2 Attartortoq ilinniartut ineqarfiinut allaffeqarfimmut inimik atugassanngortitsisoq, peqannginnermini ineqarnermut akiliummut 

akiliissanngilaq. 

  12. Ilinniartut ineqarfiini PI/SPS akuersiteqqaarnagu aallaasinik eqqussisoqaqqusaanngilaq. 

  13. Ilinniartut ineqarfiini uumasuuteqartoqaqqusaanngilaq. 

 

Atorunnaarsitsineq, taamaatitsineq mattussaanerlu 

  14. Attartortoq qaammat ataaseq sioqqullugu attartornerminik atorunnaarsitsiniarluni qaammatip aallaqqaataani atuutilertussamik allakkatigut 

ilimasaaruteqassaaq. 

  - Imm. 2.  Attartortup attartornini attartornerullu atorunnaarnissaata tungaanut ineqarnermut akiliut akilissavai. 

  15. Attartorneq taamaatippat ilinniarnerullu naammassineqarnerani unitsinneqarneraniluunniit annertunerusumik ilimasaarutigeqqaarnagu 

kingusinnerpaamik ullut qulit qaangiutsinnagit qimareerneqarsimassaaq, apeqqutaatinnagu atorunnaarsitsineq § 14 naapertorlugu pisimanersoq. 

  16. Ilinniartut ineqarfii pillugit inatsimmi §§ 38-43-mi aalajangersakkat malillugit PI/SPS-ip tungaaniit attartorneq atorunnaarsinneqarsinnaavoq 

taamaatinneqarluniluunniit. 

  17. PI/SPS atorunnaarsitsinermut imaluunniit taamaatitsinermut atatillugu, najugaqartoq ilinniartut ineqarfiani najugaqarnissaanut mattussinnaavaa 

piffissami ilinniartut ineqarfiani najugaqartup PI/SPS-imut attuumassuteqarnerminik taamaatitsineranit qaammatit 3 sinnernagit sivisussusilimmik, 

tak. Ilinniartut ineqarfii pillugit inatsimmi § 45. 

 

Aserfallatsaaliineq kiisalu suliakkiisarneq. 

  18. Najugaqartup piffissami attartorfiusumi ilinniartut ineqarfiani najugaqartup iserternermut sanilliullugu qilaat qaqortumik qalipanneqarnissaannik, 

iikkat qalipanneqarnissaannik tapetilersornissaannik kiisalu naqqup lakkerneqarnissaannik akisussaasuuvoq, tamatuma kingornatigut PI/SPS 

iluarsaassinermut nutarsaanermullu akiligassaq nassiussinnaavaa. Ilinniartut ineqarfiani najugaqartup piffissami attartorfiusumi taamatuttaaq 

pisariaqarneratut annertutigisumik matuersaaserfiit matuersaatillu aserfallatsaalineqarnissaat isumagissavai. 

  19. Attartortoq toreersaarnermut malittarisassat tunngavigalugit ilinniartut ineqarfiini ataatsimoorfiit asanneqarneranni peqataanissamut 

pisussaavoq. 

 

Ammaanneqarnermi taarsiisussaaneq akiliuteqartitsinerlu 

  20. Attartortoq nammineq inigisami pequtinillu aseruinermut kiisalu attartortup imaluunniit taassuma pulaartuisa ataatsimoorfinni pequtinillu 

ataatsimoorfimmiittunik aseruinermi taarsiisussaatitaavoq. 

  21. Attartortoq ilinniartut ineqarfiani iniminit parnaaruttooruni, PI/SPS-imi ilinniartut ineqarfiinik nakkutilliisoq kr. 250,00-inik akiliuteqartitsilluni 

ammaassisinnaavoq. 

  - Imm. 2.  Matuersaatit kortilluunniit ammaassutit tammarpata, kr. 250,00-inik akiliuteqartitsilluni matuersaatinik kortimilluunniit ammaassummik 

nutaamik tunniussisoqarsinnaavoq. 


